
SANGE VAN BEVRYDING 
____________________________________________________________________________ 

VOORWOORD 
 

I’m coming back to the heart of worship 
And it’s all about You, 
It’s all about You, Jesus 
I'm sorry, Lord, for the thing I've made it 
When it's all about You, 
It's all about You, Jesus 
Die bogenoemde woorde kom uit die lofprysings- en 
aanbiddingsleier Matt Redman se bekende aanbiddingslied, “The 
Heart of Worship,” en verwoord ook die kern van Tania Berrangé 
se boodskap in Sange van Bevryding: Maak Jesus die fokus van die 
aanbiddingspan. Tania Berrangé verstaan waaroor aanbidding 
gaan. As ŉ geordende pastoor en deurwinterde aanbiddingspan-
leier, bied Tania in hierdie boek insiggewende analise en Skrif-
gegronde riglyne vir die suksesvolle en Geesvervulde 
funksionering van die aanbiddingspan in die plaaslike gemeente. 

Die gemeente aanbiddingspan speel ŉ ontsettend belangrike 
rol in die samekoms van die gelowiges. Die aanbiddingspan het die 
geweldige voorreg en die geweldige verantwoordelikheid om deur 
middel van sang en musiek gelowiges te neem op ŉ reis na die 
troonkamer van die Here, na ŉ plek van ontmoeting met die Drie-
enige God. Tania Berrangé wil aanbiddingspanlede help en 
motiveer om hierdie reis te onderneem met geloof en ŉ vaste 
vertroue op die leiding van die Heilige Gees. 

Sange van Bevryding het die potensiaal om enige 
aanbiddingspan – maak nie saak hoe kompleks of uitdagend die 
huidige toestand van die span mag wees nie – te transformeer. Mag 
die Here hierdie boek gebruik om aanbidding in Suid-Afrikaanse 
gemeentes – en selfs buite die grense van die land – tot op ŉ nuwe 
vlak van intimiteit met ons Abba-Vader te neem.  

Ad Majorem Dei Gloriam! Vir die groter heerlikheid van God! 
Pastoor Marno Retief 

Kaapstad, Julie 2011 

HOOFSTUK 1  

JOU BYDRAE TOT 
MUSIEKOEFENINGE 
DEEL 1: BRING JOU KANT 
 
(1 Kor 14:26)  Hoe staan die saak dan, broeders?  Wanneer 
julle saamkom, dan het elkeen van julle ’n psalm of ’n 
lering of ’n taal of ’n openbaring of ’n uitlegging — laat 
alles tot stigting geskied.  
 
Musiekoefentye is meer as ’n kerk-aktiwiteit en dit is meer as 
om net liedere te leer en te oefen.  Tradisie moet reeds by 
oefeninge verbreek word, want wat gedurende oefentye 
gebeur, het ’n direkte impak op wat in dienste gebeur. 

Die DOEL van oefentye is om RIGTING, FOKUS, GROEI en 
GESONDE VERHOUDINGE in die span en elke individu se lewe 
te bring deur BETROKKENHEID by en DEELNAME aan elke 
faset wat in hierdie boek bespreek word. 
 
1.1  DAAG BETYDS OP  
Besprekingsvrae vir die span 
a) Sou jy sê dat ’n persoon wat gereeld laat opdaag sonder 

om verskoning te bied, ’n gesindheid van minagting 
teenoor die leier en die res van die span openbaar?  
Motiveer jou antwoord. 
 

b) Sou jy sê dat so ’n persoon die vrug van die Gees openbaar 
wanneer hy gedurig laat opdaag en hom vervies of nie 
daaraan steur wanneer die leier hom berispe nie? 

 
c) Is wat daardie persoon doen tot voordeel van die span en 

gemeente?  Onderwerp daardie persoon hom aan gesag? 
Motiveer jou antwoorde. 
  

d) Moet tugstappe teen so ’n persoon ingestel word?  Indien 
wel, wat sou jy voorstel? 

 
(1 Kor 10:31)  Of julle dan eet of drink of enigiets doen, doen 
alles tot verheerliking van God. (1 Kor 10:33)  Net soos ek almal 
in alles behaag en nie my eie voordeel soek nie, maar dié van 
baie, sodat hulle gered kan word.  
   
Dit is klein, ongedissiplineerde dingetjies soos konstante 
laatkommery wat die doeltreffendheid van ’n span belemmer.  
Ons ingesteldheid teenoor oefeninge moet wees dat daardie 



________________________________________________________ 
TANIA BERRANGE BOOK REEVIEW/SAMPLE         www.taniab.co.za 

5 
 

tyd ons talente en verhoudinge met mekaar en JESUS gaan 
bevorder en ons dus nie kan bekostig om dit nie by te woon 
of konstant laat op te daag nie.  Dit is met YWER, PASSIE en 
ENTOESIASME oor JESUS en sy versoeningswerk aan die 
kruis dat ons saamkom om die vrug van ons bekering met 
mekaar en ander te deel.  Daarom moet ons fokus op ons 
bydrae tot die geestelike en musiekatmosfeer, wat tot 
opbouing en stigting van ons spanlede gedurende oefeninge 
moet wees.  
 
Praktiese advies 
a) Maak doelbewuste gesindheids- en prioriteitsveranderinge 

indien jy die een in die span is wat gereeld laat opdaag.  
Wanneer jy in die oortuiging leef dat jou verhouding met JESUS 
en musiekvaardigheid ’n daadwerklike bydrae tot die span se 
ontwikkeling en sukses lewer, sal jy nie sommer laat opdaag of 
wegbly nie.  Wanneer jy daarvan oortuig is dat jy die fellowship 
nodig het en die fellowship jou nodig het, sal getrouheid en 
lojaliteit ’n natuurlike produk wees.   
 

b) Besef die impak op die hele span en doeltreffendheid van die 
bediening as jy telkens laat opdaag of die oefeninge nie bywoon 
nie, en besluit om lojaal te wees.   

 
c) Daag betyds op vir oefeninge en optredes en maak verskoning 

by die leier wanneer jy weet jy gaan laat wees. 
 
d) Moenie vinger wys wanneer jy betyds is en oefeninge laat begin 

nie.  Soms laat die leier toe dat mense kuier juis om gesonde 
fellowship te bevorder en word dit as deel van die oefening 
beskou. Musiekoefeninge is nie net nog ’n kerk-aktwitieit nie, 
dit moet as ’n onderlinge byeenkoms beskou word (Heb 
10:25). 

Bestud 

DEEL 3: KOM MET DIE INGESTELHEID OM 
TE DIEN 
 
3.1  BESEF DIE WAARDE WAT ELKE LID TOT DIE SPAN 

TOEVOEG 
Besprekingsvraag vir die span 
a) Laat persone in die span teenoor mekaar getuig van die impak 

van spanlede se getuienis, karaktereienskappe, lewe, woorde 
en/of aksies, of selfs net hul getroue uitvoering van hul 
verantwoordelikhede, op hul lewe. 

 
(Spr 27:17)  Yster slyp yster, só slyp die een mens die persoon 
van die ander.   
 
God gebruik verhoudinge om ons te skaaf en meer soos JESUS te 
maak.  Dit is deur ons woorde, dade, talente en hoe ons teenoor 
mekaar reageer dat ons op ander se lewe ’n ewige impak laat.  Die 
waarheid is dat die meeste van ons dink dat ons geen verskil maak 
nie.  Ons het nodig om te hoor watter impak ons op ander se lewe 
maak ter bemoediging om nie moeg te word nie.   
 
Praktiese advies 
a) Verheerlik God deur die inisiatief te neem om jou spanlede te 

prys vir hul bydraes en die vrug daarvan in jou lewe en dié van 
die span en gemeente.  
 

b) Wees konstant met lofprysing geklee teenoor God en mekaar 
(Jes 61:3).  Lof is nie ’n gebeurtenis vir krisisgeleenthede nie, 
maar dit spruit uit ons liefde vir en verhouding met JESUS, 
vanuit ’n dankbare hart, ongeag ons omstandighede en ongeag 
hoe ons voel, want ons weet God word nie deur ons gevoelens 
beperk nie en is getrou om te doen wat Hy belowe het ongeag 
die omstandighede of hoe ons voel.  Lofsange sal in elk geval 
enige gevoel van verslaenheid verander na dié van oorwinning!  
Prys die HERE! 

DEEL 6: WAT VERNIETIG ’N SPAN? 
 
6.1  SONDE KAN NIE GEÏGNOREER WORD NIE 
Besprekingsvrae vir die span 
a) Hoe sal dit ’n span vernietig wanneer elke lid sy wil en styl aan 

die res van die span probeer opdwing? 
 

b) Is dit die verantwoordelikheid van die leier om met spanlede te 
praat en hulle te help wanneer hulle met sonde in hul lewe 
sukkel?  Motiveer jou antwoord. 

 

c) Watter uitwerking sal dit op die span en bediening hê wanneer 
mense gelos word om met hul sonde aan te hou? 
 

(Ps 24:3)  Wie mag klim op die berg van die HERE? En wie mag 
staan in sy heilige plek?  (Ps 24:4)  Hy wat rein van hande en 
suiwer van hart is, wat sy siel nie ophef tot nietigheid en nie vals 
sweer nie.  (Ps 24:5)  Hy sal seën wegdra van die HERE en 
geregtigheid van die God van sy heil.   
 

Sonde kan nie geïgnoreer word nie. (1 John 3:8 AMPL) [But] he 
who commits sin [who practises evildoing] is of the devil [takes 
his character from the evil one], for the devil has sinned 
(violated the divine law) from the beginning.  The reason the Son 
of God was made manifest (visible) was to undo (destroy, loosen, 
and dissolve) the works the devil [has done].  
 

Sonde het al in menige musiekspanne skeuring en verdeeldheid 
gebring.  Die grootste oorsaak van skeuring is sonde, selfsug en die 
eie-ek-gesindheid.   

Ons moet wil breek met sonde en JESUS vra om ons te help, 
maar ook van ons kant oorlog teen sonde verklaar.  Ons antwoord 
tot oorwinning is opgesluit in die volgende twee verse:  (Col 2:6 
AMPL) As you have therefore received Christ, [even] Jesus the 
Lord, [so] walk (regulate your lives and conduct yourselves) in 
union with and conformity to Him.  (Col 2:7 AMPL) Have the 
roots [of your being] firmly and deeply planted [in Him, fixed 
and founded in Him], being continually built up in Him, 
becoming increasingly more confirmed and established in the 
faith, just as you were taught, and abounding and overflowing 
in it with thanksgiving. (1 John 5:6 AMPL) No one who abides in 
Him [who lives and remains in communion with and in 
obedience to Him – deliberately, knowingly, and habitually] 
commits (practises) sin.  No one who [habitually] sins has either 
seen or known Him [recognized, perceived, or understood Him, 
or has had an experiential acquaintance with Him]. (1 Joh 5:18) 
 

(Ef 4:30)  En bedroef nie die Heilige Gees van God nie, deur wie 
julle verseël is tot die dag van verlossing.  Spanlede wat sonde in 
hul lewe toelaat, sal nooit die satisfaksie en vervulling van JESUS in 
hul lewe ervaar nie, maar soek om die leemte in hulle te vul met 
aardse dinge soos prestasie, om die beste te wees, meer te besit, in 
die span raakgesien te word, skeuring te veroorsaak sodat hulle 
prominent kan wees, en so meer.   

Ef 4 is duidelik dat ons hebsug en alle onreinheid moet laat 
staan omdat dit nie is hoe ons JESUS leer ken het nie.  Ons moet die 
vorige lewenswandel aflê en in heiligheid en geregtigheid wandel.  
Ons moet die leuen aflê, nie steel nie maar werk vir wat ons wil hê, 
nie vuil woorde oor ons mond laat gaan nie maar net dít wat 
opbouend is, en genade skenk vir dié wat dit hoor, alle bitterheid, 
woede en toorn aflê en vriendelik, vol ontferming wees en vergewe 
soos JESUS ons vergewe het. 
 

Praktiese advies 
a) Waak daarteen om jou kunstenaarstemperament as ’n 

verskoning te gebruik wat jou toestemming gee om ’n swak 
gesindheid, mood swings en ander sonde ten toon te stel soos 
dit jou pas, en die hele span daaronder te laat ly.  Jy is ’n kind 
van God en word nie deur jou emosies of kunstenaars-
temperament gelei of beheer nie, maar deur die Gees van God. 
Dus sal die onvermydelike nagevolge die vrug van die Gees en 
selfbeheersing wees wat jy ten toon stel en uitleef.  Identifiseer 
verkeerde emosies en reken dadelik daarmee af in jou gees 
wanneer dit na vore wil kom en kies om die regte dinge te doen, 
al is dit moeilik.  Later sal die regte ding om te doen jou 
standaard van lewe word en natuurlik kom soos wat jy in jou 
godsaligheid geoefend raak. 
 

b) Lees Ef 4 en maak ’n lys van wat die Heilige Gees van God 
bedroef.  Waar is jy skuldig en wat sal jy moet aflê?  Wees eerlik 
omtrent jou sonde, bely dit en vra JESUS om jou te help sodat 
wanneer jy dit laat staan, jy nie weer daarheen sal teruggaan 
nie.   

HOOFSTUK 5  

DIE KIES, SING, SPEEL EN LEI 
VAN LIEDERE 
DEEL 1: DIE KIES VAN LIEDERE 
 
Ons gemeentelike lofsange is ’n aanduiding van ons ewige lofsange 
voor die troon van God (Op 4:8-11).  Wat ons as musiekspan 
Sondag ná Sondag doen, verander werklik lewens en maak waarlik 
’n verskil wanneer ons dit in Gees en in Waarheid doen.  As die 
liggaam van JESUS is ons geroep tot die hoogste standaard om God 
te eer en die standaard wat ons handhaaf, word deur onder meer 
ons lofsange weerspieël.   

Ons is geroep om oomblikke te skep waar mense ingesluit voel, 
eerstens omdat hulle die radikale liefde onder mekaar op die 
platform ervaar en tweedens omdat hierdie liefde God se 
uitnodiging aan elkeen bied om deel van sy liggaam te wees.   Die 
mense op die platform kan die gehoor óf tuis, gemaklik en welkom 
óf ongemaklik laat voel.  Daarom is dit belangrik dat ons die hoogste 
standaard sal handhaaf wat die versoeningswerk van JESUS nie net 
verstaanbaar maak nie, maar die geleentheid deur ons lof skep 
sodat mense daardie versoeningswerk deelagtig kan word. 
 
1.1  HOU DIE KRAG IN LOFSANGE IN GEDAGTE 
Besprekingsvrae vir die span 
a) Watter effek moet die liedere wat die span sing, op die gehoor 

en die geestelike atmosfeer hê? 
 

b) Hoe beïnvloed die gesindheid waarmee die liedere gesing 
word, die gehoor en geestelike atmosfeer? 

 
c) Hoe beïnvloed die geestelike volwassenheid van die spanlede 

die impak van lofsange en geestelike liedere in dienste? 
 
d) Dink jy aan die krag in lof wanneer jy liedere kies vir en/of sing 

in optredes? 
 
e) Het jy spesifieke verwagtinge ten opsigte van wat God in mense 

se lewe gaan doen terwyl jy bedien met lofsange en geestelike 
liedere? 

 
f) Is die krag in lof ’n werklikheid in jou lewe en die lewe van die 

span?  Indien nie, wat gaan jy doen om dit te verander? 
 
(Ps 97:11 AMPL) Light is sown for the [uncompromisingly] 
righteous and strewn along their pathway, and joy for the 
upright in heart [the irrepressible joy which comes from 
consciousness of His favour and protection].  

Bewustheid van wat God in ons midde wil doen, sal beslis ons keuse 
van liede beïnvloed en die wyse hoe ons dit aan die gehoor oordra.  
Dit sal ons meer doelgerig maak in ons lofsange.  Met die kies van 
liedere moet ons in gedagte hou dat ons in geloof in die 
geestesatmosfeer proklamasies doen met wat ons sing.  
 
Praktiese toepassing 
a) Onthou dat lofsange ’n geestelike wapen is (Ps 149:6-9).  

Lofsange maak dié wat in gevangenskap is vry, verbreek die 
werke van die vyand soos die heerlikheid van God in ons lof 
deurbreek en bind die vyand.  Moenie ’n lied kies net omdat dit 
mooi is nie; kies ’n lied wat die waarheid en krag van God 
vrystel.  
 

b) Lofsange maak die evangelie van JESUS ’n realiteit (Lukas 
4:18-19).    Ek het al by verskeie optredes gesien hoe mense tot 
bekering kom, met die Heilige Gees vervul word en demone 
tydens die sing van lofsange manifesteer en mense volkome 
vrygestel word.  Getuienisse van genesings wat plaasgevind het 
terwyl ek liedere tot God gesing het, bly ’n motivering vir my 
om met doelgerigtheid te sing en altyd ’n verwagting te koester 
dat God iets groots in mense se hart en lewe gaan doen in 
daardie tye en dat die evangelie van JESUS ’n werklikheid in 
mense se lewe sal word. 

 

Lofsange verander mense se gesindheid (Jes 61:3). Lofsange is 
’n gewaad wat ons óf aantrek óf in die kas los om te hang.  Dit is 
iets wat jy kies om te doen en wat jy vir jouself moet doen.  Jy kan 
dit nie namens ’n ander doen nie. Die 

DEEL 3: DIE LEI VAN LIEDERE 
 
3.1  DIE LEER VAN NUWE LIEDERE AAN DIE GEMEENTE 
Besprekingsvrae vir die span 
a) Wat veroorsaak dat gemeentes nie ontvanklik vir die leer van 

nuwe liedere is nie?  Wat kan gedoen word om dit te verander? 
 

b) Hoekom is dit belangrik dat nuwe liedere geleer word?  Watter 
bydrae lewer nuwe liedere tot vrugbaarder tye in die HERE se 
teenwoordigheid? 

 
(Deut 31:19)  Skryf dan nou vir julle hierdie lied op, en leer dit 
aan die kinders van Israel; lê dit in hulle mond, dat hierdie lied 
vir My ’n getuie teen die kinders van Israel kan wees.  (Ps 98:1)  
’n Psalm. Sing tot eer van die HERE ’n nuwe lied, want Hy het 
wonders gedoen; sy regterhand en sy heilige arm het Hom 
gehelp. 
 
Nuwe liedere bring nuwe wyses waarop mense hul liefde aan God 
kan uitdruk.  Dit beweeg ons soms buite ons gemaksones van 
tradisie en bring ’n varsheid in ons kommunikasie met God.  Om 
nuwe liedere te skryf en te leer is gawes wat ons van God ontvang 
deur sy Gees en is nie vir persoonlike belang of verheerliking nie, 
maar tot opbouing van die liggaam (Rom 12; 1 Kor 12) in JESUS. 
 
Praktiese advies 
a) Maak seker dat die hele span die lied goed ken, dit gemaklik 

sing, die boodskap van die lied verstaan en daarop kan reageer 
voordat dit aan die gemeente geleer word.   
 

b) Maak werk daarvan om die liedere te memoriseer.  Dit maak 
dit makliker om te vloei en om die mense met selfvertroue te 
lei.   

 

c) Sing die liedere 2-3 weke ná mekaar voor die diens en 
integreer dit daarna in die sangdiens. Sommige nuwe liedere 
sal ’n gemeente dadelik vat, staan en saamsing, terwyl ander 
liedere tyd neem om te leer.   

 

d) Wanneer dit in die diens geïntegreer word, plaas dit saam met 
maklike liedere wat die gemeente goed ken.   

 
3.2  DIE BEGELEIDING VAN LIEDERE 
Besprekingsvrae vir die span 
a) Wat veroorsaak dat al die liedere wat die span sing, dieselfde 

klink? 
 

b) Wat veroorsaak dat dit soms voel asof liedjies net oor en oor 
gesing word en dat die gehoor moeg word in stede daarvan dat 
liedere ’n impak het en progressie in die atmosfeer bring sodat 
God met die gemeente kan praat?  

 
Musiek is ’n baie magtige vorm van uitdrukking.  Dit dra nie net 
gedagtes oor nie, maar ook gevoelens.  Musiek kan ons opgewek 

laat voel en lus maak om te dans, of dit kan tot gevolg hê dat daar 
selfs ’n traan in ons oog kom.  Dit is moeilik om mense te lei 
wanneer daar nie vaste ritme, geïnspireerde klawerspel, dinamika 
en progressie in die lied is nie.   
 
Praktiese advies 
a) Ontwikkeling begin deur by die huis te oefen en tyd uiteen te 

sit om God te aanbid op jou instrument en met jou stem.  Deur 
liedere tuis oor en oor te sing en te speel, help dat jy vertroud 
raak met die lied en makliker kan vloei in die Gees.  Streef 
daarna om die speel van jou instrument tweede natuur te 
maak. Dit gaan ook help dat jy vryliker kan vloei en begelei in 
lofsange. 
 

b) Doen weekliks klein musikale stappe deur te oefen en vir 
ekstra klasse te gaan. Daar is nie tyd om musikante en sangers 
by oefeninge te leer hoe om hul instrumente te bemeester of te 
sing nie.  Inisiatief moet van hul kant geneem word om dit in 
hul eie tyd te doen.  Luister ook soveel moontlik praise- en 
worship-musiek.  Sing saam en bespeel jou instrument op die 
musiek sodat jou aanvoeling vir die musiek groei.  Gaan vir 
ekstra sangklasse om te help om die beheer en projeksie van 
jou stem te verbeter. 

 
c) Die hoofinstrument kan wissel met liedere en van span tot 

span verskil.  Die hoofinstrument hang af van wat in die 
gemeente beskikbaar is  en  ook selfs van die tipe lied.  Soms 
lei ’n viool ’n sagte lied, ’n kitaar begin die inleiding van ’n 
ritmiese lied en die klavier speel alleen tydens aanbidding.  Dit 
hang van die oomblik af.  Wees buigbaar. 

HOOFSTUK 6  

VESTIG GOD SE HEERSKAPPY IN 
DIE SPAN1 
 
(Phil 3:10 AMPL) [For my determined purpose is] that I may 
know Him [that I may progressively become more deeply and 
intimately acquainted with Him, perceiving and recognizing 
and understanding the wonders of His Person more strongly 
and more clearly], and that I may in that same way come to 
know the power outflowing from His resurrection [which it 
exerts over believers], and that I may so share His sufferings as 
to be continually transformed [in spirit into His likeness even] 
to His death, [in the hope]. 
 
Die vraag is nie of God 100% vir ons is nie, maar of ons 100% vir 
God is.   Lofsange was nooit bedoel om verklein te word tot ’n plig 
of opwarmingsoefeninge in die kerk nie.  Lofsange is ons reaksie op 
die karakter van God en nie ’n ervaring, ’n gebeurtenis of 
naweekdiens wat nagejaag moet word nie.  Ons hart loop oor van 
lofsange vanuit openbaringe in ons lewe van wie God is.  Wanneer 
ons dink aan die goedheid van God, wat ons tot bekering lei, is ons 
reaksie lofprysing.  

Lofsange is nie iets wat ons doen omdat God dit nodig het nie.  
Lofsange kom vanuit dankbare harte wat groei in kennis en 
ervaring omtrent wie God werklik is.  Dit vloei vanuit ’n verhouding 
met, liefde vir en toewyding aan God.  Ongeag hoe moeilik ons 
omstandighede is, bring ons lofsange aan God nie op grond van wie 
ons is en ons omstandighede nie, maar op grond van wie ons glo 
God is.  Wat jy omtrent God glo en hoe jy Hom beskou en oor Hom 
voel, sal in jou lofsange weerspieël word. 
Lofprysing fokus ons aandag op die hemelse, geestelike terrein wat 
ons bemoedig, bemagtig en genees, terwyl ons in ’n wêreld leef wat 
vol uitdagings is.  God slaan sy tent op waar sy naam verhoog word.  
Hy kampeer by dié wat Hom erken, verheerlik en sy 
teenwoordigheid begeer.  Ons het nodig dat Hy kamp opslaan te 
midde van ons swakhede, vrese en lyding. 
 

1. LOFSANGE VESTIG GOD SE SOEWEREINITEIT  
Besprekingsvrae vir die span 
a) Wil jy altyd in beheer van alle situasies wees?  Wat is die 

vernietigende gevolge daarvan op jou verhoudinge?  Hoekom 
wil jy altyd in beheer wees? 
 

                                                             
1 Bibliografie vir hoofstuk 6: 

Die materiaal in hoofstuk 6 het ek verkry deur notas te maak van Chip Ingram se 
boodskappe van Seeing God 20/20 Vision en dit vir hierdie boek se doeleindes aan 
te pas. Chip Ingram; Living on the Edge; Seeing God 20/20 Vision; www.lote.org. 

b) Voel jy dat God jou verlaat het wanneer dinge in jou lewe uit 
beheer raak, of nie gebeur soos wat jy verlang dit moet gebeur 
nie?  Hoe reageer jy dan in woord en daad?  

 

c) Hoe sal jou reaksie verander wanneer jy weet God is altyd in 
beheer, selfs al loop dinge verkeerd en Hy bewerkstellig dit so 
om ’n wonderwerk vir jou te kan doen? 

 
God se soewereinheid is die eienskap waardeur Hy sy hele 
skepping regeer, en om soewerein te wees moet God alwetend, 
almagtig en absoluut vry wees.  Dit beteken dat God in absolute 
beheer is.   
 
Praktiese toepassing 
a) Wanneer ons deur moeilike situasies gaan, moet ons weet God 

is in beheer.  Niks sal ons lewe of ervaringe inkom wat God nie 
toelaat of bevel voor gee nie.  As ons bereid is om Hom met ons 
hele lewe te vertrou, sal Hy die moeilikste, diverse en bose 
dinge wat ons lewe binnekom, gebruik tot ons voordeel en nie 
tot ons nadeel nie.  Hy sal alle dinge in ons lewe ten goede laat 
meewerk wanneer ons Hom met ons lewe vertrou.  

 
b) God se soewereinheid beteken Hy is die Koning van die konings 

en Here van die here, sonder gelyke, sonder beperkinge en 
alwys. 
 

c) God is soewerein, want:  
 Hy is voor alle dinge (Ps 90:2; Op 1:8; 1 Tim 6:16). 
 Hy het alles geskape (Gen 1:1; Joh 1:3; Kol 1:16). 
 Hy hou alle dinge in stand (Kol 1:17). 
 Hy is bo alle dinge (Jes 45:5-12). 
 Hy weet alle dinge (Jes 46:10; Ps 139:4). 
 Hy kan alles doen (Jer 32:27; Luk 1:37). 
 Hy volbring alle dinge (Jes 14:24; Jes 46:10). 
 Hy regeer oor alle dinge (Dan 4:34-35; 1 Kron 29:11-12). 
 Hy is in beheer van alle dinge (Job 42:2). 

 
2. LOFSANGE VESTIG GOD SE GETROUHEID  
Besprekingsvrae vir die span 
a) Ons sing baiekeer in ons liedere Forever God is faithfull, forever 

God is strong, forever God is with us, forever.  Hoe reageer ons 
soms op gebeure in ons daaglikse en praktiese lewe wat 
duidelik wys ons het vergeet dat God getrou, sterk en met ons 
is, altyd en in alle omstandighede? 
 

b) Maak vir jou ’n kaartjie wat jy in jou beursie kan hou of op die 
yskas of rekenaar by die werk plak, met die woorde Forever God 
is faithfull, forever God is strong, forever God is with me, forever.  
Bely en sing dit ten minste ’n maand lank in jou stiltetyd, elke 
keer wanneer jy voor ’n krisis te staan kom en kom getuig 
teenoor die span van die verandering wat dit in jou vertroue in 
God teweeg gebring het en sy werk wat hy daardeur in jou lewe 
en gees bewerkstellig het.  

Wanneer ons op iets of iemand staatmaak wat nie 100% vir ons 
deurkom nie, ervaar ons angstigheid en vrees, maar wanneer ons 
volle vertroue op God alleen is, ervaar ons vrede en optimisme, 
want ons weet Hy lieg nie (Num 23:19); Hy is ewig en word nie 
deur tyd of ruimte geraak nie (Ps 119:89-90); daar is niks in jou 
lewe wat God nie van die begin tot die einde gesien het nie en daar 
is niks in jou lewe wat God beperk nie  (Op 1:8; Joh 1:1-3); Hy is 
onveranderlik (Mal 3:6; Heb 13:8) en reageer in ons lewe op ’n 
wyse wat ons nie verdien nie, want Hy reageer in ons lewe nie oor 
wie ons is nie, maar oor wie Hy is. 
 

 

 

 

 

 

 

 

 

 

 

 

 

 

 

 

 

 

 

 

 

 

If you would like to speak to someone about your situation, we 
would love to help you and pray with you.  Please contact the El 
Shaddai FGC Offices or you can email us at info@taniab.co.za 


